
Carta xi Catsingatju San Pablo
tséhé Filemon

1 Ngahan Pablo, xi tejfiaya ndavaya ngatsé ré
xi sahme xa ré Jesucristu ne, tsihindu cojo Timo-
teo xingueen xujun vihi xi ningatjin nuju ngayun
Filemoén, ngayun xijemu hmutacuin nuju, ngayun
xi visecun niji xcun xa xi nechantahan. 2Hacuaha
ningatjin nuju xujun vihi ngayun Apia, ngayun
Xi hacuaha xinguin nuju, cojo ngayun Arquipo,
ngayun Xxi tangun canihfia cojo nuju ngahiiu
ngatsé ré cjua ré Nina, cojo ngayujun sa xuta ladu
ré Nina xi ma tangun ngayun ngajan ndava me
véhé. 3 Nina Nahmi naja cojo Nai naja Jesucristu
ne, catisua nuju me cjuandaja cjuajeya.

Vaxéndaja Pablo Filemon

4Ngayun Filemon, hya xi veyanangé nuju ngaji
ré oracion naha xi tisahme ne, nchunchujun ni
ne, sua nacuechji ré Nina naha ta, 5 tséhé xi
tivechutaha na cjua xi jemu tjin nuju cjuahmu-
tacun cojo yéjé xuta ladu ré Nina hacuaha jemu
tjin ngu tacun cojo Nai naja Jesus. ¢ Hacuaha féhya
ré Nina xi ngayun xi mangutacun cojo Nai naja
sacuatjin nijingayin ne, catuxaha sa me cjuatacun
nuju xi cuijnercun yéjé ni cjuandaja xi tjin naja
ngatsé ré xi tjin tangun cjuatacun naja cojo Jesu-
cristu. 7 Jemu ndama n4, tai, hacuaha jemu sacu
nda cjuetacun ngatsé ré cjuahmutacun xi tjin nuju
ta, tséhé xi ngatsé nuju ne, casacu ré xahasen ré
xuta ladu ré Nina cjuetacun.



Filemoén 8 ii Filemon 16

Pablo fehya ré Filemon cjuandaja xi cuma ré
Onésimo

8 Véhé xi handasa tsacjun xi cuitéxa nuju mé
Xi ndatjin nihfiu tséhé xi tjin tangun cjuatacun
naha cojo Jesucristu ne, 9 peru hitsé sa chuya na
Xi cjuéhya nuju tséhé xi ngajiii naja ne, jiya vasen
xi hmi cjuahmutacun. Ngahan, Pablo ne, jemu
changa ngahan hacuaha tejfiayandavaya quihndé
ngatsé ré xi sahme xa ré Jesucristu ne, 10 tiféhya
nuju ngu cjuandaja xi cuma ré cha Onésimo, cha
Xxisacuaha quihndinaha tséhé xi cama cafaha cha
cjuandajyihi xi chja tséhé Jesucristu xi casua ré
cha nguehe ndavaya.

11 Handasa camachjiriin nuju cha mosu hndix-
ahan nuju cha Onésimo hatséé nixtin jan ne, peru
quihndé ne, hisca ngayun hisca ngahan ne, jemu
machjiréhé naja cha. 12 Quihndé ne, titsingatju
nga nuju cha, hane meje nd xi chjuhunntsun
cha sacuaha xi ngahan suva xi chjuhunntsun na.
13 Hacuaha meje nd xi cuejfia cha cojo nd, cojo sa
Xi cjuahacuenda na cha ngojo nuju jinguyéjé ré
Xi tejflaya ndavaya ngatsé ré cjuandajyihi xi chja
tséhé Jesucristu. 14Peru miji sahme tu mé ni hya xi
chaja sa cuintjun mé xi ndatjin xi sahme. Cuatjin
ta, tséhé xi meje nd xi cjuandaja xi nihfiu ne,
hacuiin cojo cjuachan ta suva cojo cjuasua nuju.
15 Cavetjuxin ré xuma quihndi tsujun ngujo nixtin
cojo sa xi quihndeé xi cuya cha ne, cuejfiacahndé
nga cha cojo nuju yéjé ni nu yéjé ni nixtin. 16 Peru
ha quihndé hacuiin sacuaha ngu mosu hndixahan
nuju cha xi cuejiia cha cojo nuju ta sacuaha ngu
xuta xi jemu vengui sa chji ré me, sacuaha ngu
Xingun xi jercu hmutacun. Ngahan ne, jercu hmu

cacun cha, hacuaha ngayun ne, hitsé sa ndaja
hmutacun cha, hacuiin suva sacuaha ngu xuta ni
ta sacuaha ngu xuta ladu ré Nai naja.

17 Quihndé ne, ngayun Filemodn ne, ngatsé ré xi
ha hyun ta ngayaan ne, tangun ni mangutacun
cojo Jesucristu ne, véhé xi quihndé ne, chjuhun-
ntsun cha sacuaha xi chjuhunntsun na ngahan.
18 Hane sa xi mé choho casahmi cha cojo nuju, o sa
Xi quitjen cha tsujun ne, véhé ne, tejiiu ladu naha.
19Ngahan Pablo ne, cojo letra naha suva titsihindu
cjua vihi; ngahan cuejfiangojo véhé. Miji tsingui-
tsjén nuju Xi ngayun ne, jemu quitjun camahani
tsahan, tséhé xi casua camachaya nuju cjuandajy-
ihi xi chja tséhé Jesucristu. 20 Quihndé tai ne, tise-
cun na hitsé ta ngayaan ne, tjin tangun cjuatacun
naja cojo Nai naja; tuhun hitsé cjuetacun xahasen
naha ta ngayaan ne, tjin tangun cjuatacun naja
C0jo Jesucristu.

21 Cuitjin tsihindu nuju ta, tséhé xi tjin ngu cacun
cojo nuju ta cuinuhyun tsahan, hacuaha hvé ta
hisca quisun sa nihfiu tséhé cjua xi chja cojo nuju.
22 Hacuaha tuhunndujun ngu cahndé hiscan xi
cuitejfia ta, ngahan ne, vetahacacun xi Nina ne, sua
me cahndé cjuétjéngé nga nujungatsé ré xi cuatjin
chjahyun ré me.

Tsinguijnetaha Pablo cjua
23 Epafras, me xi hacuaha jiya ndavaya cojo na
ngatsé ré xi sahmime xaré Jesucristune, hacuaha
tsingatju me ngu nina tsujun ngayun Filemon.
24 Hacuanitjin ni Marcos, Aristarco, Demas, cojo
Lucas, me xi cuacun tangun sahmi xa cojo na ne,
hacuaha tsingatju me ngu nina tsujun.

25 Catisehen cjuandaja ré Nai naja Jesucristu
cahntsua xahasen nuju ngayujun ni. Cuatjin jain.

